
Gastronomia, natura eta kultura
biltzen dituen gidaliburua atera dute 
Tolosaldea eta Goierriko turismoa sustatzeko iazko alearen
emaitza onak ikusita,esperientzia berriez osatu dute
‘Euskadiko bihotza’lelopean egindako gida berria  

Familiako, banakako edota negozio turismoari begirako 
bi bailaratako 46 udalerrietako produktu eta zerbitzu
turistiko garrantzitsuenak bateratu dituzte q3

DBagoaz euskara elkarri pasaz.Adunan egin ditu lehen pausoak Korrika-k Andoaingo Martin Ugalde Parkean hasi eta gero. Pau-
soz pauso, lekukoa eskuz eskuz pasaz, milaka lagun batu da euskararen aldeko lasterketara –irudian TOLOSALDEKO ETA LEITZALDEKO HITZAren lekuko
eramailea–. Atzo, Aduna, Zizurkil, Amasa-Villabona, Irura, Anoeta, Tolosa, Ibarra, Altzo, Alegia eta Ikaztegietako lurretatik pasa zen 18. Korrika. Euria
eta hotzari aurre eginez, gogotsu oihukatu zituzten euskararen aldeko aldarriak. Iluntzean ere, Korrika pasa arren, festak jarraitu zuen eskualdean. 4-5

Mikel Iraola Aduna

Adunako Asvinenea arte eszeni-
koen laborategiak ekitaldi sorta
zabala antolatu du, datorren hila-
beteari begira. Larunbat honeta-
tik hasita, ikuskizunak, antzer-
kiak, lehiaketak eta ikastaroak
izango dira kultur elkartean. 

Zirko eta musika gaua izango
da lehenik, larunbat honetan, hi-
laren 16an, gaueko hamarretan.
Bartzelonako Cachorros taldeak
erakustaldia eskainiko du, aire
akrobaziak, soka, trapezioa eta
mastila erabiliz, eta Tik Tara tal-
de zarauztarraren doinu afroku-
batarrekin amaituko da gaua. 

Apirilaren 1, 2 eta 3rako, berriz,
gazte zein helduei zuzendutako
aire akrobazia ikastaroa  prestatu
dute. Trapezioa, aroa eta telare-
kin egingo dituzte praktikak.
Egun horietan ere, umeei bidera-
tutako ikastaro bera izango da. 

Amaitzeko, VII. Poltsiko An-
tzerki Lehiaketa abian jarri dute.
Berrikuntzekin dator aurtengo
edizioa, izan ere, lehiaketa maia-
tzeko lau ostiraletan egingo diren
lau ekitalditan garatuko da. Parte
hartzaileek zortzi minutuz gora-
ko eta hamabost minutuz behera-
ko lanak apirilaren 8a baino lehen
aurkeztu beharko dituzte poltsi-
ko2013@gmail.com helbidean.
Irabazleak 600 euroko saria izan-
go du, eta ikuslearen sariaren ira-
bazleak, berriz, 300 eurokoa.  

Ekitaldi sorta
zabala antolatu
du Asvineneak
datorren
hilabeterako

Aurtengo VII. Poltsiko
Antzerki Lehiaketako
berrikuntza nagusia,
finalaz gain, hiru
kanporaketa daudela da

Mikel Iraola Tolosa

Euskadiko bihotza lelopean, Tolo-
saldea eta Goierri ezagutzeko
gida turistiko berria aurkeztu
dute bi eskualdeetako turismo ar-
duradunek. Duela lau urte sinatu
zuten elkarlanerako akordioa,
eta duela urte eta erdi argitaratu
zen gidak izandako emaitza onak
ikusita, errekurtso eta esperien-
tzia berriez osatutako gida egune-
ratua egin dute.

Familiako, banakako, edota ne-
gozio turismoari begirako, bi bai-
laratako produktu eta zerbitzu
turistiko garrantzitsuenak bate-
ratzen ditu gidak. Tolosaldea eta
Goierriren artean, Gipuzkoako
herrien erdia baino gehiago osa-
tzen dutela nabarmendu dute
Olatz Ilarregi, Tolosaldea Gara-
tzeneko turismo arduradunak,
eta Nikolas Osinalde, Goiturreko
gerenteak: «46 udalerritako infor-
mazioa biltzen du gidak, beraz,
oso osatua da».  

Gida, gastronomia, natura eta
kultura jorratzen dituen hiru za-
titan banatzen da. Alderdi gastro-
nomikoan, Tolosa eta Ordiziako
azokak nabarmendu, eta horie-
kin batera, D'elikatuz eta Sukal-
talkak bertan erositako produk-
tuekin eskaintzen dituzten sukal-
daritza tailerrak jaso dituzte.
Sagardo eta txakolin dastaketak,
eta egun batez gozogile edo ar-
tzain izateko esperientziak bate-
ratu dituzte.

Naturaren arloan, berriz, oi-
nez, bizikletaz, edo autoz egin dai-

tezkeen ibilbide hainbat egiteko
aukera luzatu nahi izan dute: Aiz-
korri edo Txindoki mendiak; ga-
rai bateko Plazaola trenak, Ando-
aindik Urtoko atsedenlekura,
Leitzaran ibiaren albotik egiten
zuen ibilbidea; Aralar eta Aizko-
rri-Aratzeko parke naturalak;
Done Jakue bidearen iparraldeko
ibilbidearen zatia; zaldian paseo-
ak; museoak; eta abar luze bat.

Kulturarekin zerikusia duen
atalak, berriz, hamasei museoen
informazioa gerturatzen du: Ze-
raingo museo etnografikoa, La-
rraulgo ekomuseoa, Urmara, edo
TOPIC-ena, besteak beste. Herrie-
tako alde zaharrak eta Erdi Aroko
eraikinak ere sartu dituzte.  

Gourmet denda, jatetxe eta ta-
bernen zerrenda ere eguneratu
dute. Alor honetan lan berezia
egin nahi izan dute bi turismo bu-
legoek, izan ere, bisitariek egiten
duten kontsumoa jaitsi dela adie-
razi dute: «lo egiteko erreserbak,
egon, badaude, baina ondoren, ez
dira kanpora irteten jatera».

Gida, turismo azoketan
Bihartik aurrera, Donostiako
Kursaal aretoan ospatuko den Se-
vatur turismo azokan banatuko
dira gida hauek, Goierri eta Tolo-
saldeak Gipuzkoako Foru Aldun-
diaren laguntzat izango duten
erakusmahaian. Ondoren, Ma-
drilgo Fitur-en edo Bartzelonako
turismo azokan ere banatuko di-
tuzte. 

Guztira 10.000 ale egin dira,
dena den, bada berritasunik. Izan
ere, paperean eraman nahi ez
duenak, QR kodearen bidez, PDF
formatuan mugikorrera deskar-
gatzeko aukera izango du.

Bestalde, Aste Santuko oporrei
begira, itxaropentsu azaldu dira
bai Osinalde, baita Ilarregi ere.
Eskuartean dituzten datuak «le-
hengo urtekoak baino hobeak»
direla dio Goiturreko gerenteak:
«azken urteetako joeraren arabe-
ra, gainera, azken orduan erreser-
bak ugaritu egiten dira. Zein egu-
raldi izango den jakin arte ez dute
erreserbarik egiten askok». 

Bisitarien jatorriari dagokio-
nez, Bartzelona, Madril eta Valen-
tziatik iristen da turista kopuru
gehien. Euskal Herritik, berriz,
Bizkaitik eta Nafarroatik, «geroz
eta gehiago» gerturatzen direla
nabarmendu du Osinaldek. 

Dena den, badute beste helbu-
ru bat: Tolosaldeko, zein Goierri-
ko biztanleek ere bertako produk-
tu eta zerbitzuak kontsumitzea.
«Etxe barruan zer daukagun eza-
gutzea oso interesgarria da. Gai-
nera, herritarrak  izan behar dute
bere lurren enbaxadorerik hobe-
renak» dio Osinaldek.

Tolosaldea eta Goierriko turismoa
sustatzeko gida berria aurkeztu dute
‘Euskadiko bihotza’
lelopean,bi bailaretako
gastronomia,natura eta
kultur esperientziak
biltzen ditu gidaliburuak

Olatz Illarregi eta Nikolas Osinalde, Tolosaldea eta Goierriko turismo arduradunak. M. IRAOLA

LAN ESKARIA

Etxeko lanetarako.Etxeko la-
nak egin edota haurrak zaintze-
ko, emakume euskaldunak bere
burua eskaintzen du. Autoa ba-
dauka. Interesatuek honako bi
telefono hauetako batera deitu
dezakete: 943 696882 edo
606 521992.

GALDUTAKOAK

Txakurra.Pasa den igande goi-
zean,Appatta industrialdean
Setter Ingles arrazako eta ma-
rroi-txuri koloreko txakurra gal-
du zen.Ikusi duenak edo zerbait
jakin dezakeen edonork,deitu
dezala 637 998 926 telefono
zenbakira.

G Iragarki laburrak

Imanol Garcia Landa Tolosa

25 urte bete ditu egun Pirritx, Po-
rrotx eta Mari Motots izena duen
pailazo taldeak. Horietatik azken
hamabost urteetan Aiora Zulaika
(Lasarte-Oria, 1975) izan da Pi-
rritx pailazoa. Urteurrena ospa-
tzeko, Kilometroak 2013rekin ba-
tera festa antolatu dute Tolosan.
Bihar elkartuko dira Trianguloa
plazan, 10:30etik aurrera. Horrez
gain, pailazo taldeak Sentitu, pen-
tsatu, ekin emanaldia eskainiko
du, 12:00etan eta 17:00etan, Leidor
antzokian. Zulaikarentzat egun
berezia izango da biharkoa, beste-
ak beste, azken dozena urteak To-
losan bizi baita.
Nola sortu da urteurrena Kilometro-
ak 2013 egitasmoarekin batera os-
patzearena?
Pailazo taldea Kilometroak eki-
menari askotan egon da lotuta
urte hauetan guztietan. Azken
urteetako abestietan ere parte
hartu izan dugu. Kasu honetan,
ni Laskorain ikastolako gurasoa
naiz, eta taldeak ere gonbidapena
onartu zuen abestian parte har-
tzeko. Bestalde, pailazo taldea 25.
urteurrena ospatzen ari da herriz
herri ikuskizuna eskainiz; beno,
egia esan, ez dugu horrela azal-
tzen, ikuskizunean Amona Jose-
finak 100 urte bete dituela ospa-
tzen ari baikara. Eta urte hauetan
guztietan bisitatu gaituzten hain-
bat pertsonaiek bisita egiten di-
gute oholtza gainean. Kilometro-
ak urte guztia zipriztintzen duen
egitaraua da, eta gure ikuskizu-
naren grabaketa Tolosan eginez,
Ahora! ekimenean txertatzea
erabaki dugu. Sentitu, pentsatu
eta ekin hori Sentitu, pentsatu,
ahora! bihurtuz. 
Kalera ere aterako duzue ospakizu-
na.
Trianguloa plazan hasiko da eki-
taldia, eta hor Tolosako Bonbere-
nea txarangak, Lasarteko Dinbi
Banda batukada taldeak eta Ku-
kuka antzerki eta dantza eskola-
ko kideek parte hartuko dute.
Gainera, Kazkabarra aisialdi tal-
dekoak aurpegiak eta paperak
margotzeko tailerretan izango
dira, eta txorixo pintxoak ere ba-
natuko dira. Puzgarriak ere izan-
go dira; eguraldi txarra egingo
balu, Beotibar frontoian jarriko
dituzte. Giro ona ziurtatuta dago.
Gainera, tolosarrak ohituta gau-
de mozorrotzera, eta orain gutxi
gordetako txilabak, mozorroak
eta ileordeak hartu eta kalera ate-
ratzeko deia egiten dugu. 
Ikuskizunean zer biltzen duzue?
Ez dugu planteatu bilduma gisa,

baizik abentura berri bat mo-
duan. Amonaren urtebetetzea da
eta festa polit bat antolatu nahi
diogu pailazoek eta Mari Moto-
tsek. Istorioak antza izango du
Txanogorritxu ipuinarekin, eta
bidean urte hauetan bidaide izan
ditugun hainbat pertsonaiekin
egingo dugu topo: Tantaka Yo-
tanka, Anakleto, Poxpolin Mari-
sorgin, Kintxo Barrilete... Eta To-
losan ere Takolo izango da. 
25 urte hauetan aldaketak izan dira
pailazo taldean.
Bere ibilbidea egiten joan da, bai-
na, azkenean, euskara eta alaita-
suna eredu zituen talde hark, he-
rrigintzatik zetorrena, eta gaur
egun ere oinarri berberekin ja-
rraitzen dugu. Baloreak gehitzen
joan dira, zentzu hezitzailea ema-
nez. Duela bizpahiru urte Irrien
Lagunak sortu zen, bi eta zortzi
urte bitartean euskara, heziketa
eta aisia uztartuko duen uniber-
tso bat sortu nahian, gure talde-
tik haratago. Eta nork daki non
bukatuko dugun. Hori bai, oina-
rriak ahaztu gabe, nondik gato-
zen ahaztu gabe.
Sortzen duzuen materialetan, DV-

Detan esaterako, ikuskizunaz gain
beste osagarri batzuk jartzen ditu-
zue,baloreetan sakonduz.
Saio batek zenbait gauza lantze-
ko ematen du. Gero, zeharka lan-
duko ditugunak, edo urte horre-
tan egin dugun bidaiaren bat, edo
ekimenen bat, DVDan sartzen
dugu. DVD formatua iritsi zene-
an, gauza aberats bat egiteko au-
kera eman zuen. Saiatu gara gau-
za osagarri txukunak egiten, beti
ere gure unibertsotik, gaiak gure
koloretako begien filtroetatik
pasa eta mezu itxaropentsuak eta
baikorrak ematen. Umorea bizi-
tzeko modu bat dela ikasi dut tal-
dean nagoen urte guzti hauetan, 
Nola ezberdintzen duzu Aiora eta Pi-
rritx egunerokoan?
Kontua da zein klabetan mugi-
tzen zaren. Porrotx ez bezala,
bera berdina baita oholtza gaine-
an eta oholtzatik kanpo, nire ka-
suan pertsona oso serioa naiz.
Hori bai, ez zait batere kostatzen
klik egitea eta une horretan Pi-
rritx izatea. Pirritxek asko eman
diola Aiorari. Egia da Pirritxek
ere Aiorarekin ikasi duela, eta
esaterako, ama izan da.

Aiora Zulaika qPirritx pailazoa

«Euskara eta alaitasuna dira
gure taldearen oinarriak»

I.G.L.

Asier Imaz 

Tolosaldeko jubilatu eta pentsio-
dunei zuzendu zaie LAB sindika-
tua, afiliatuak izan edo ez, pen-
tsioen igoera legeak aipatzen due-
na baina txikiagoa izan dela
esateko: «Sindikatuaren talde ju-
ridikoak Errege Dekretua aztertu
ondoren, pentsioak KPIaren azpi-
tik egokitu direla ondorioztatu
du, legeak dionaren aurka». 

Kontsumorako Prezioen Indi-
zea %2,9koa izan zen 2012an, eta
pentsioen igoera %1ekoa. Datu
horiek eskuan, LAB sindikatuak
erreklamazioak egiteko arra-
zoiak daudela uste du. 

Pentsioen pobretzea salatzea-
rekin batera, erreklamazioa egi-
teko eman behar diren urratsak
zeintzuk diren azaldu du LAB sin-
dikatuak: «Lehendabizi Gizarte
Segurantzara joan behar da erre-
klamazioa egitera. Gero, litekee-
na da Gizarte Segurantzak gure
eskaerak atzera botatzea, eta be-

raz, epaiketara joan beharko da».
Puntu honetan, hau da, epaitegie-
tan, sindikatuaren talde juridi-
koa sartuko litzateke jokoan. 

Gastuei aurre egiteko eta erre-
klamazioa aurrera ateratzeko,
pentsiodunek sindikatuko afilia-
tuak izan behar dutela dio LABe-
tik, baina ez direnentzat ere atea
zabalik utzi dute, afiliatu bilaka-
tzeko aukera eskainiz: «Interesa
dutenek, abenduan Gizarte Segu-
rantzatik pentsioen eguneratze-
en ezezkoa azaltzen zuen gutuna
ekarri beharko dute, oraindik
mantentzen badute behintzat». 

Azken urrats bezala, martxoa-
ren 22an eskaera guztiak Gizarte
Segurantzan aurkeztuko dituzte,
batera. Egun horretan, mobiliza-
zioa egingo dute gainera, Bertan
bizi eta lan egin, bertan bermatu
gure pentsioak lelopean.

Tolosako bulegoan
Informazio gehiagorako, edo erre-
klamazioa egiteko, sindikatuak
Tolosako Pablo Gorosabel kalean
duen egoitzara joan behar da. Za-
lantzak argitzeko 943 67 00 26 zen-
bakira deitu daiteke. 

LABen egoitzara joateko ondo-
rengo ordutegia jarri dute sindi-
katutik: Gaur eta hilaren 18an,
10:00etatik 12:00etara. 

LAB sindikatuak
pentsiodunei deialdia
egin die, KPIren harira
Espainiako gobernuak
pentsioak %1 igo
zituen, eta
sindikatuaren arabera
%2,9 igo behar zituen

‘Anaki’ haurrentzako
ikuskizuna, igandean 

AMASA-VILLABONA ›Kolorez
betetako antzerki multimedia
ikusteko aukera egongo da
Gurea antzokian igandean,
16:30ean. Marrazki bizidunen
antza duen ikuskizuna haurren-
tzako zuzendua baldin badago
ere, familia osoak gozatzeko
modukoa dela azaldu dute
Villabonako Udaletik. Herritar
guztiak gonbidatu dituzte ikus-
kizun berritzaile honetara.

Dohako ‘Zaintza genero
ikuspegitik’ ikastaroa
GIZARTEA ›Saiaz Gizarte Zerbi-
tzu Mankomunitateak zaintza-
ren inguruko ikastaroa antolatu
du Albiztur, Bidegoian eta Erre-
zilen. Dohakoa izango da, eta
izena apirilaren 9ra bitarte
eman daiteke, 943 68 11 28ra
deituta, edo saiaz@udal.gipuz-
koa.net-era idatzita. Bost saio-
ko ikastaroa apirilaren 12an hasi
eta maiatzaren 17an bukatuko
da. Bestalde, Bidegoiango Uda-
lak eskerrak eman dizkie Ber-
dintasun Jokuak antolatzen ibili
ziren Ernio Guraso Elkarteari,
Kukuri Kultur Taldeari eta Bide-
goiango Gazteei.

DLaburrak



Aduna izan zen, Korrikak hartu zuen Tolosaldeko lehen herria. ASIER IMAZ

Itzea Urkizu 

Hilaren 24an Baionan irakurriko
dute, atzo hasitako Korrikako le-
kukoak barruan gorderik duen
aldarria. Tolosaldean, 91 eskuk
eman zioten euskara elkarri,
Adunatik Ikaztegietara, pausoe-
tatik hitzetara. Eta euskararen
beroa izan zen, hain zuzen, hotza
eta euriaren aurrean, milaka eus-

kaltzaleren aldarriak epeldu zi-
tuena. 

18. Korrika da atzo hasi zena,
eta Andoaingo Martin Ugalde
kultur parketik abiatuta, bereha-
la iritsi ziren, AEKko furgoneta-
ren musika doinuak eta korrika-
larien pauso sendoak, Tolosalde-
ra; 17:10 inguruan sartu zen
lasterketa, horrela, Adunan. 

Zizurkil, Villabona, Irura, Ano-

eta, Tolosa, Ibarra, Altzo eta Ale-
gia zeharkatu eta gero, Ikaztegie-
tan eman zituen, Tolosaldeak,
Korrikako azken pausoak. 

Aurten, bereziki, euskara da-
kienak ez dakienari erakusteko
deia egin dute antolatzaileek, eta
Tolosaldea ere badoa helburu ho-
rren bila, guztiek parte hartu
nahi izan baitzuten atzo, gazte,
heldu zein haurrek. 

Iluntzean, festa giroa izan zen
eskualdeko herri askotan, Korri-
karen pasaera aprobetxatuz, eta
musika, janaria eta edaria izan zi-
ren, besteak beste, Alegian eta To-
losan.

Busti da Tolosaldea, euskaraz
Korrikaren lehen pausoekin iritsi da
lekukoa Tolosaldera; hotzak eta euriak ere
ez dituzte euskararen aldeko aldarriak isildu

Villabonan argitasunaz gozatzeko aukera izan zuten euskalakariek, eta Irurara bidea hartu zuen euskararen aldeko lasterketak. ASIER IMAZ

Korrika 18 D Korrika 18 D

Korrika 18k Tolosaldeko haur
eta gazteei ere euskararen
uholdea ekarri zien atzo, eta
hainbat ikastetxe eta herritan
antolatu zituzten, Korrika Txi-
kiak, euskara elkarri eramateko.
Eguraldi txara medio, ordea, To-
losako nahiz Zizurkilgo Korrika
Txikiak bertan behera geratu zi-
ren. Adunan eta Ikaztegietan,
ordea, irakasle, guraso nahiz
ikasleek beren dortsalak soine-
an jantzita, aurre egin zieten
Euskal Herriko neguari, euska-
raz.ENERITZ MAIZ / IÑIGO TERRADILLOSKaleak bete zituzten anoetarrek, lekukoaren atzetik. ASIER IMAZ

GAZTEENEN
LEKUKOA

Korrika Txikia q

Zizurkil eta Villabona arteko muga zeharkatu zuen Korrikak. ASIER IMAZ

San Frantzisko pasealekua jendez bete zen Tolosan, aterrunea aprobetxatuz. IÑIGO TERRADILLOS Zahar nahiz gazteek parte hartu dute aurten ere; Irudian, Irurako neska-mutilak. ASIER IMAZ



Julen Telleria Tolosa

F
ronton Kafetegiko garai
bateko jabeek ondo gogo-
an dute Beotibar ingu-
ruan sortzen zen zalapar-

ta, puntistak zetozela eta. 60. ha-
markadako kontuez ari gara.
Denboraldi guztia Ameriketako
Estatu Batuetan jokatzen pasa
ostean, ekaina aldera bueltatu
ohi ziren Euskal Herrira Tximela,
Kortajarena, Soroa eta konpai-
nia. «Amerikanoak» goitizenare-
kin ezagun ziren haiek, sekulako
kotxeetan iritsi ohi ziren Beotibar
atarira, alkandora hawaiiarra
jantzita eta besapean dozena erdi
bat zesta hartuta. Ikusmira, era-
batekoa izan ohi zen.

Tokitan geratu dira, baina,
kontu horiek guztiak. Orain, pen-
tsaezina egiten zaigu zesta punta
partidu bat ikustera joateko kor-
bata eta zapatak jantzi behar iza-
tea. Bada, duela 50 urte halaxe
joan behar izaten zen Ameriketa-
ko Estatu Batuetako frontoieta-
ra, dotore jantzita. 

Izan ere, zesta punta bera ere
halakoxe kirola da, dotorea.Tra-
dizioa, trebeziarekin uztartzen
du munduko kirolik azkarrena
omen denak. Gainera, euskal sus-
traiak mundu zabalean barrena
hedatzeko ere balio izan digu zes-
tak; ondorioz, herrialde asko eta
askotan, zesta bera da euskaldu-
nak identifikatzen gaituen ikur
nagusia.

Azken hamarkadetan, halaber,
beherakada nabaria jasan du zes-
ta puntak. 1988. urteko greba os-
petsuak ez zion mesede handiegi-
rik egin, eta harrezkero indarra
galtzen joan da mundu osoan.
Ameriketako Estatu Batuetan,
Jai Alai izenekoak sekulako na-
gusitasuna zuen lurraldean, fron-
toi asko eta asko itxi dira, eta pro-
fesionalei euren jardunerako le-
kua mugatu zaie. Hedabideek ere,
beste kirol batzuei eman izan die
lehentasuna, eta mediatizazio ho-
rren barruan ez sartzeak, itzale-
an utzi du kirol hau. Baina ekai-
tzaren ondorengo barearen an-
tzera, beherakada horren ostean,
zesta punta ari da, berriz ere, go-
ranzko bidean tematuta.

Harrobia Tolosan
Tolosak aspaldidanik dauka lotu-
ra zuzena eta estua zesta puntare-
kin. Beotibar eraberrituko frontis
zaharrak, makina bat pilotakada
jaso ditu xistera jolasean. Eta
oraindik ere, asko dira pareta ho-
rren aurrean saskia astinduz ibil-
tzen direnak. Duela 25 urte pasa-
txo eratu zen Beotibar Zesta Pun-
ta Elkartea, Altuna eta Elola
puntista ohien eskutik. Orduztik
hona, mundu guztiko frontoietan
aritu izan dira bertatik ateratako
pilotariak, eta oraindik ere, inda-
rrean dirau aspaldian ilusioz ha-
sitako proiektuak.

Gaur egun, 40 bat pilotarik osa-
tzen dute Betotibar Zesta Punta

Elkartea, txikienetatik hasi, eta
beteranorik zaharreneraino. Joxe
Mari Jauregi, klubeko presidente
eta profesional ohiak jakinarazi
digunez, «etorkizun itxaropen-
tsua» ikusten dio elkarteari, zes-
tan jokatzen gazte ugari ari baita.
Benjamin mailakoak dira klube-
ko puntista gazteenak, eta hortik
gora, ordezkaritza zabala dago
alebin, infantil, kadete, jubenil
eta senior mailetan. Hori dela eta,
Tolosak urtero atera ahal izan du
taldea Gipuzkoako Herri Arteko
Txapelketan, eta bertatik txape-
laren bat edo beste ekarri ere bai,
azken urteetan.

Horrez gain, bertako pilotariek
hainbat txapelketa jokatzen di-
tuzte urtean zehar, Gipuzkoa
mailatik hasi, eta Europako Txa-
pelketetaraino. Pasa den urtean,
esaterako, Europa mailan nagusi
izan ziren Lopez eta Izagirre tolo-
sarrak. Eta aurtengoa ere, urte
oparoa ari da izaten Beotibarko
puntistentzat, izan ere, jubenil
mailan, Tolosako bi bikote sailka-
tu dira urtero jokatzen den Uda-
berri Txapelketako finalerako.
Beraz, beste txapela bat ere segu-
ru da laister, Beotibarko mutilen
eskutik.

Gauzak horrela, berriz ere ilu-
sioa eta lanerako grina dira nagu-
si klubeko zuzendaritzaren eta jo-
kalarien artean. Horregatik, zes-
ta puntari merezitako bultzada
emateko asmoz, proiektu eta eki-
men berriak dituzte eskuartean

Tolosako zein Gipuzkoako gaine-
rako elkarteek, Jauregi presiden-
teak adierazi duenez. 

Ordu faltaren kexa
Beotibar ZPEko arduradunak ur-
tero pasa ohi dira ikastetxez ikas-
tetxe, Tolosako gaztetxoenei zes-
ta puntaren harra barruraino sar-
tu eta klubean izena eman
dezaten animatzeko. Aurten,
hala ere, ezin izan dute biltze hori
aurrera eraman, Beotibar pilota-
lekuan dagozkien orduek ez bai-
tie pilotari gehiago sartzeko auke-
rarik ematen. 

Jauregik nabarmendu du, klu-
ba «mugatuta» dagoela zentzu
horretan, eta minduta ageri da
herriko pilotalekuan kanpoko
jendeari ematen zaion ordu kopu-
ruagatik; horrela, Tolosakoak
bertakoak diren puntistei ez die-
telako leku nahikorik uzten. Au-
rrera begira, ZPEko zuzendari-
tzak, «Beotibarren leku gehiago
izatea eskertuko» luke Jauregi-
ren esanetan, euren proiektuak
behar bezala garatu ahal izateko.

Elolaren itzalean
Jose Inazio Elola izan zen Beoti-
bar Zesta Punta Elkartearen sor-
tzaileetako bat, eta hasieratik ari-
tu izan da pilotari gazteenak hez-
ten. Duela bi urte zendu zen Elola,
eta ordurarte eutsi zion entrena-
tzaile eta aholkulari lanari; bere
afizio maiteari. Egunero pasa-
tzen zen frontoitik, hautsitako pi-

lotak konpontzera, mutilen en-
trenamenduak ikustera, edota
kantxa barruraino sartu eta guz-
tiak bere esanetara jarrita, entre-
namenduak gidatzera.

Noski, bere heriotza kolpe latza
izan zen; zesta punta munduaren-
tzat, oro har, baina bereziki Beoti-
bar Zesta Punta Elkartearentzat.
Klubari horrenbesteko dedika-
zioa eskaintzen zion gizonaren
hutsuneak, asko eragin zuen egu-
neroko martxa horretan, eta pilo-
tari zein arduradunek ondo naba-
ritu zuten bere falta. Jauregiren
ustez, «sinbolikoki zein animiko-
ki, Elolaren ekarpena izugarria
zen. Beti zegoen frontoian, eta
beti edozertan laguntzeko prest
gainera». 

Hutsunea nabaria bada ere, ha-
ren itzalean lanean jarraitzen
dute Betotibar ZPEkoek, orain
dela horrenbeste urte Elolak eta
konpainiak hasitako bideari zu-
zen jarraituz.

Beteranoen itzulera
Hiruzpalau urte pasa dira, Beoti-
barrera aspaldiko ezagun batzuk
itzuli zirenetik. Profesional mai-
lan hainbat pilotalekutan aritu,
eta erretiroa hartu ostean, berriz
ere frontoira bueltan zen dozena
erdi laguneko taldea, zesta punta-
ren indarrak erakarrita. Adinean
aurrera xamar egindakoak ba-
tzuk, gaztexeagoak besteak, Tolo-
sa eta inguruko herrietatik eto-
rriak ziren euren jatorrizko pilo-
talekura. «Beteranoak» euren
esanetan, «xaharrak» ezizenare-

kin ere ezagunak dira taldean.
Puntista bikainak eta zirikatzaile
ezin hobeak izaki, segituan jarri
zioten gatza eta piperra elkarteko
giroari, eta hortik etorri ziren gaz-
teen aurkako apustu, desafio, afa-
ri eta parranda ugariak. 

Oraindik ere, hortxe jarraitzen
du beteranoen edo «xaharren»
taldeak, erabat sasoiko. Tartean
da Joxe Mari Jauregi klubeko pre-
sidentea bera ere, Daniako (AEB)
frontoian profesional aritu ondo-
ren, «berriz ere bazterrak nahas-
tera etorritako koadrila» horre-
tan. Astean behin bederen elkar-
tzen dira, zestan saioa egin, eta
entrenamendu ondorengo jan
edanak egiteko. Umore onean,
zesta puntaren iragana, orainare-
kin uztartuz. 
1tolosa@hitza.info

Nahiz eta beti beste kirolen itzalean aritu, zesta punta indartsu mantentzen da Tolosan;
Beotibar Zesta Punta Elkarteko gazteenek, luzerako bermatzen dute bere jarraipena.

Xisteraren soka luzea

Joxe Mari Jauregi Beotibar Zesta Punta Elkarteko presidentea, entrenamendu saio baten aurretik, klubeko gazteenekin. J. TELLERIA

Tolosak aspaldidanik
izan du lotura zuzena
eta estua zesta
puntarekin

Azken hamarkadetan
beheranzko joera izan
ostean, berriz ere
goranzko bidean da

Jose Inazio Elolaren
heriotza kolpe latza
izan bazen ere, lanean
gogor jarraitzen dute



Alkatearen balkoian jarri dute presoen eskubideen aldeko kartela. HITZA

I. Terradillos Tolosa

Giza eskubideak. Irtenbidea. Ba-
kea. Euskal presoak Euskal Herri-
ra leloa duen kartela zintzilikatu
dute berriki Tolosako udaletxe-
an, alkatearen balkoian. Udal Go-
bernuak erabakita jarri dute kar-
tela, eta «bake prozesua sendotze
aldera urratsak eman daitezen
eskatzea eta, batez ere, euskal
presoen eskubideak bermatzea
eskatzea» du helburu.

Tolosako Udaletik adierazi du-
tenez, «ehunka euskal preso sa-
kabanatuta daude Espainiako
eta Frantziako espetxeetan, eta
horrek eskubide urraketa larria
dakar bai presoentzat bai eta
haien senitarteko eta lagunen-
tzat ere». Hala, kartela balkoian
jarrita udalak giza eskubideen al-
deko apustu sendoa egiten duela
«argi» adierazi nahi dute, eta giza

eskubideen urraketa amaitzeko
ezinbestekoa dela euskal presoak
Euskal Herrian egotea. Bestetik,
kartela jartzearekin, gizarteari
ere helarazi nahi diote mezua,
«herritarrek ez dezaten ahaztu
Espainiako eta Frantziako esta-
tuek ehunka presoren eskubide-
ak urratzen dituztela, eta pauso-
ak eman ditzatela eskubide ho-
rien defentsan».

Kartela jartzeko aukeratutako
data ez dela kasualitatea azaldu
dute Tolosako Udaletik. «Hilabe-
te honetan Parot doktrinaren in-
guruko helegitea aztertuko dute
Estrasburgon, eta giza eskubide-
en ikuspegitik oso garrantzitsua
litzateke Parot doktrina indarga-
betzea, egoera bidegabe baten
amaiera eragingo lukeelako». To-
losako Udalak otsailaren 26ko
osoko bilkuran onartu zuen Parot
doktrinaren aurkako mozioa.
Hala, Pello Odriozola tolosarra-
ren egoera gogoratu dute, «izan
ere, 2008. urtetik aske egon behar
zuen, baina Parot doktrina apli-
katu ostean, hamar urtez gehitu
diote kondena». 25 urte darama-
tza preso eta egun Zaragozako
(Espainia) Zuera kartzelan dago.

Tolosako Udalak
bake prozesurako
urratsak eskatu ditu
Euskal presoen
«eskubideen urraketa
amaitzeko» Euskal
Herrira ekartzea
«ezinbestekoa» dela dio

Aitzol eta Euskal Pizkundea egitasmoaren ba-
rruan, Baga Biga Higa: Euskarazko musikaren
transmisioa eta sustapena proiektuaren saioa
eskaini zuten atzo Leidor aretoan, Mikel Markez
eta Eñaut Elorrieta musikariek. Ikastetxeetako

haur eta gaztetxoei zuzendutako emanaldia izan
zen. Bestalde, gaur Anjel Lertxundi eta Antton
Valverde Topic zentroan izango dira, 20:30etik
aurrera, Hiru eleak: Lizardi, Lauaxeta, Lete ema-
naldiarekin, hiru poeten letrak musikatuz.E.MAIZ

EUSKAL PIZKUNDEAZ, GAZTETXOEKIN

Irudia qTolosa

Udaletxearen inaugurazioa
egingo dute bihar goizean

BERASTEGI ›Udaletxe berritua-
ren inaugurazioa egingo dute
bihar, 10:30ean. Martin Garita-
no Gipuzkoako ahaldun nagu-
sia eta Iñaki Errazkin Ingurumen
diputatua ere bertan izango
dira. Inaugurazioaren ostean,
hamaiketakoa egingo dute.

Emakume lidergoari
buruzko jardunaldia 

TOLOSA ›Tolosaldea Goi Maila-
ko Lanbide Heziketa Institutuko
Ikastn zerbitzuak emakume
lidergoari buruzko jardunaldia
antolatu du apirilaren 12rako.
Informazio gehiagorako eta
izen emateko, ikastn.com-en,
info@ikastn.com edo gze-
laia@ikastn.com-era idatzita
edo 943 65 11 47 edota 615 77
56 78 zenbakietara deituta.

DLaburrak Hilketa leporatzen zioten
leitzarra absolbitu egin dute

LEITZA ›Zuhurtziarik gabeko
hilketa delitua leporatzen zio-
ten 42 urteko leitzarra absolbitu
du Zaragozako (Espainia) auzi-
tegiak. Zaragozako Artieda
herrian, 2011ko urtarrilean,
basurdeak ehizatzen ari zela,
«istripuz» hil zen beste ehiztari
bat. Fiskaltzak hiru urte eta hila-
bete bateko kartzela zigorra
eskatzen zuen leitzarrarentzat,
baina, epaileak adierazi du ezin
dela frogatu akusatuaren erri-
fletik irten zenik tiroa.

Loatzo musika eskolaren
audizioa gaur, Villabonan 

TOLOSALDEA ›Loatzo musika
eskolak audizioak egingo ditu
martxoan zehar. Gaur Villabo-
nako Musika Eskolan izango da,
19:00etan, eta txeloa eta kan-
tuaz gozatu ahalko da. Dato-
rren astean ere hainbat musika
tresnen audizioak izango dira
egunero.

I. Terradillos 

Tolosa, Villabona eta Ibarrako
KZguneek eta Tolosaldeko mer-
kataritza dinamizatzeko bulego-
ak merkatariei zuzendutako ikas-
taroak antolatu dituzte. Zazpi
ikastaro izango dira, eta martxo-
tik ekainera bitarte emango di-
tuzte. 

Internetek eskaini ditzakeen
aukerak erakutsiko dizkiete mer-
katariei. Eguerdietan izango dira
ikastaroak, eta izena emateko To-
losaldea Garatzenera deitu be-
harko da, 943 65 45 01 zenbakira,
edo aduriz@tolosaldea.net helbi-
dera idatzi. 8-10 lagunentzako le-
kua izango da, eta izen emateko
hurrenkera jarraituko dute.

Internetek
merkatarientzat
eskaini ditzakeen
aukerei buruz
ikastaroak

2 Hilberriak eta urteurrenak

ESKELAK

943-65 56 95
tolosaldean@hitza.info

FERMIN URBIZU
ZABALA 

‘TXATO’
Herenegun hil zen, 69 urte zituela,

Elizakoak eta Aita Santuaren Bedeinkapena hartu ondoren.
- Goian bego -

Haren arimaren alde otoitz bat eskatzen dizuete,eta arren etor zaiteztela GAUR
OSTIRALA, arratsaldeko 19:00etan Villabonako JESUSEN BIHOTZA parroki
elizan, egingo den hiletara. Aldez aurretik, mila esker.

AMASA-VILLABONAN, 2013ko martxoaren 15ean.

Ez inoiz esan bidea amaitu da, 
ez inoiz pentsa azken borroka da, 

zeru gris honek ez du ilundu behar, 
goizeko eguzki berria bihar.

Mari Carmen, Felix, Idoia, Nora, Sua.

2 Agenda

GAUR

DEIALDIAK
pAlegia. Astelehenean, hilak
18, Bularreko minbizia garaiz
detektatzeko hitzaldia eskaini-
ko du Katxalin elkarteak.
17:00etan kultur etxean izango
da, eta Arrate Plazaola izango
da hizlaria.
pTolosa. Atsedena taldeak
mendi irteera antolatu du Lea-
burura hilaren 24rako. 3.maila-
tik 6.mailara bitarteko gazte-
txoentzat izango da. Apunta-
tzeko hilaren 20a baino lehen
675 70 66 54 edo 627 12 20 73
telefono zenbakietara deitu be-
har da.
pAmasa-Villabona.Bazkide
kopurua handitzeko, hilaren
1etik Olaederra Kiroldegiko ma-
trikulazioa dohainik da bazkide
berrientzat (aurrez bazkide izan
eta baja eman zutenentzat ez
da doan). Tarifa berriak eta
2013ko egutegia www.villabo-
na.net webgunean kontsultatu
daiteke.
pAmasa-Villabona.Gaur, hilak
15, 19:00etan Villabonako Be-
arzana Pilotalekuan Ezker pare-
tako Gipuzkoako Joko Garbi
Txapelketako finalderdia izan-
go da. Behar zana 2 - Zubieta 2.

ZINEMA
pAmasa-Villabona. Larunba-
tean, Amor filma ikusteko auke-
ra izango da, 22:00etan, Gurea
zineman. Igandean, Anaki, hau-
rrentzako ikuskizun berritzailea
izango da Gurean,16:30ean.
Ondoren, 19:30ean, Amor filma
eskainiko dute.
pTolosa. Igandean, 17:00etan,
Yoko haurrentzako zinea egon-
go da, Leidorren. 19:30ean eta
22:00etan, No filma eskainiko
dute. Astelehenean, ikuslearen
egunean, No ikusteko aukera
izango da.

2 Farmaziak

GAUR

pIbarra.Egunekoa eta gauekoa:
Iturrioz, I.Euskal Herria kalea,3.
Telefonoa: 943 67 09 15.
pLeitza.Erbiti, O. Lizarraga ka-
lea, 7. Telefonoa: 112.

BIHAR

pTolosa.Egunekoa eta gaue-
koa: Olarreaga,I.Korreo kalea,2.
Telefonoa: 943 67 01 28.
pLeitza.Erbiti, O. Lizarraga ka-
lea, 7. Telefonoa: 112.

ETZI

pTolosa.Egunekoa eta gaue-
koa: Etxebeste,J.M.Gernikako
Arbolaren lorategia,3.Telefo-
noa: 943 65 10 40.
pLeitza.Erbiti, O. Lizarraga ka-
lea, 7. Telefonoa: 112.

ETZIDAMU

pTolosa.Egunekoa eta gaue-
koa: Morant,R.Zabalarreta lora-
tegiak,1.Tel.: 943 67 38 49.
pLekunberri.Mendia, M.I. Ara-
lar kalea, 25. Telefonoa: 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

2 Agurrak

Urte askoan!
Galder Zabala Martinez (Tolosa).
Astelehenean 4 urte. Zorionak,

muxu asko eta ondo pasa
familia guztiaren partetik.


